
A INTEGRACION ESCOLAR

A situacion actual e os retos pendentes

INTRODUCCION

Desde que, nos anos sesenta, no
norte de Europa se iniciaron as primei-
ras experiencias de integracion escolar
ata os nosos dias producironse impor-
tantes cambios tanto na propia idea do
que é a integraci6én coma na forma de
desenvolvela. Estes cambios non foron
paulatinos nin tiveron igual impacto nas
orientaciéns sobre a integraci6n. Unha
simple mirada 4s lexislaciéns integrado-
ras dos paises da comunidade europea
(O’Hanlon, 1992) ou, sen ir mdis lonxe,
das nosas propias comunidades auténo-
mas, revela a disparidade de formula-
ciéns e propostas integradoras.

Como consecuencia disto, as
escolas reciben mensaxes contradicto-
rias sobre as bases da mesma integracién
escolar asi como sobre a forma en que
poden ou deben orienta-lo traballo cos
alumnos con necesidades educativas
especiais.

Este artigo trata de reflexionar
sobre este tema. Para isto, nunha pri-

meira parte ofrece unha visién panora-
mica dos cambios ocorridos nos dltimos
anos en relacién 4 integracién (que ideas
se sucederon, que enfoques pugnaron
entre si ou primaron sobre outros, que
prdcticas tiveron mdis éxito...).
Queremos con isto colaborar a clarifica-
lo porqué desde distintas instancias
(politicas, académicas, practicas...) se
dan orientaciéns ambiguas ou incluso
contrapostas sobre o proceso integrador.

Os puntos que iremos repasando
serven para xustificar e anticipa-las for-
mulaciéns, que nunha segunda parte,
identificamos como retos pendentes da
integracion escolar, ou o que é 0 mesmo,
como puntos fundamentais sobre os que
reflexionar, traballar e investigar para
colaborarmos no que ha de se-lo desen-
volvemento da integracion escolar.

1. UNHA VISION RETROSPECTIVA
DA INTEGRACION ESCOLAR

Imos ir revisando aqui o que se
poderia considera-los grandes tépicos ou



50 Angeles Parrilla Latas

nicleos 6 redor dos que se articula a
trama da integracion. Veremos como foi
evolucionando e cambiando a propia
interpretacién da integracién, como se
foi modificando a idea que se ten sobre
os chamados “alumnos de integracién”,
as variaciéns e roles atribuidos 6s profe-
sores neste proceso; os diversos modelos
de curriculum e apoio 4 integracién que
se foron desenvolvendo e ata confron-
tdndose, a propia idea do centro escolar -
de escola- que subxace 4s posturas que
sobre os puntos anteriores se adopten; e
os modelos e tipo de investigacién utili-
zados para analiza-la integracién escolar.

A Concepcion da Integracion Fscolar

Pédese falar sen temor a equivo-
carse dunha concepcién prictica da inte-
gracién escolar, que se foi distanciando,
ou en todo caso diferencidndose do que
se poderfa denomina-la concepcién ideo-
léxica da mesma. Isto é, podemos falar
de diversas interpretacions dadas 4 idea
orixinal de integracion escolar e das con-
secuentes variacidons no desenvolvemen-
to prctico da mesma.

Nun primeiro momento (non
superado de todo, segundo que contex-
tos e situaciéns) a integracién escolar
interprétase como o emprazamento fisi-
co do alumno deficiente na aula ordina-
ria. Falase incluso do “transvasamento”
de alumnos como a clave do proceso. O
obxectivo da integracién enténdese asi
como o cambio de escolarizacién dos
alumnos deficientes desde os centros e
aulas especificos ata os centros e aulas

ordinarios. Por isto, a cuestién funda-
mental que trataron de desvela-los pri-
meiros estudios e pricticas integradoras
era se o simple contacto fisico do alum-
no deficiente con alumnos de escolariza-
cién ordinaria beneficiaria (académica,
social e persoalmente) madis a ese alum-
no que a asistencia a unha aula especifi-
ca, de educacion especial.

Cando se constatou que a situa-
cién era un criterio insuficiente para
valora-la incidencia da integracién no
alumno comezouse a salientar e enten-
de-la integracién en termos do nivel de
participacién instructiva e social do
alumno deficiente na aula ordinaria
(Kauffman, Gottlieb, Agard e Kukic,
1975). O obxectivo e cuestién basica que
pasaron a facerse estudiosos e profesio-
nais da integracién convértese en : ;Que
técnicas e métodos serven para facilita-
la integracién escolar do alumno na
aula?.

E asi, porque se traduce neste
caso a integracién en termos da “partici-
pacién/aceptacion” do alumno na vida
da aula. O abeiro desta interpretacién da
integracion prodicense moitos e moi
diversos intentos de acometela que
teflen en comun a “sofisticaciéon” e tec-
nificacién da tarefa integradora con
obxecto de lograr esa participacién ou
axuste do alumno 6 novo contexto (aula)
en que se atopa.

Estando ainda en uso esta con-
cepcién da integracién xorde unha nova
lectura da mesma: a integracién como
proxecto global de Centro. O seu obxec-

tivo é intentar ofrecer unha educacién
que se axuste 4 diversidade, 4 peculiari-
dade, diferencia e idiosincrasia de cada
alumno e de cada contexto escolar
(Ramasut, 1989). E esta unha postura
coincidente e participe, de formulaciéns
educativas que entenden a escola e o
papel da mesma inexorablemente vincu-
lados a procesos de desenvolvemento
organizativo. O obxectivo perseguido
desde esta tltima interpretacién da inte-
gracién remite o proceso integrador (non
6 alumno, non 6 profesor) 6 modo en
que a escola atende e/ou debe atende-las
necesidades dos seus alumnos (Parrilla,
1992a).

0 Papel do Alumno

Parte importante destes cambios
débense 6 propio papel atribuido 6 alum-
no no proceso integrador segundo as dis-
tintas interpretacions da integracion. De
suxeito pasivo da integracion, 6 que se
colocaba nunha clase “para que se inte-
grase”, o alumno pasa a se-lo obxecto ou
protagonista da integracién. Non s6 se se
intervén sobre el para producila, senén
que a integracién dirixese esencial e
basicamente a el.

Pero, este €, tamén un protagonis-
mo pasivo xa que se entende que a inte-
gracion se producira se se fan ou aplican
determinados métodos ou estratexias
“sobre” o alumno. E asi porque esencial-
mente a visién que se ten de alumno
estd centrada no déficit. Elabdranse
Programas de Desenvol-vemento
Individual, aplicanse técnicas de modifi-

caciéon de conducta, férmase o profesor,
etc. (Gresham, 1986) para modifica-lo
alumno, para adaptalo, capacitalo e dota-
lo das estratexias, habilidades, cofece-
mentos utiles para “sobrevivir” nunha
aula ordinaria.

Simultaneamente, algins, ainda
poucos, traballos e experiencias comezan
a chama-la atencién sobre a bidireccio-
nalidade do proceso integrador. A inte-
gracién do alumno na aula é un proceso
complexo que depende non s6 do alum-
no, senén tamén dos seus compafieiros.
E, 6 tomarse conciencia da importancia
das interacciéns na aula para o proceso
integrador, entran en escena os alumnos
considerados normais. Intervense sobre
eles para que incidan sobre o alumno a
integrar, e en ocasions modificase a aula
para que o alumno poida adaptarse 4
mesma (Staimback e Staimback, 1992).

En definitiva, estase a recofiece-lo
erro de conceptualiza-lo alumno como
obxecto e suxeito Unico e pasivo da inte-
gracién (que responde unilateralmente 6s
estimulos que se lle ofrecen) e aptintase
cara a unha imaxe mdis participativa e
activa do mesmo no proceso integrador.

Esta reconceptualizacién sobre a
propia idea e imaxe do alumno, lévano
agora a ocupar un papel de coparticipe,
non de protagonista, no proceso integra-
dor. O alumno, tanto se é dos considera-
dos de integraciéon coma dos
considerados ordinarios, é parte activa
no proceso de integracién, pero non a
estrela ou protagonista tinico da mesma.

Tanto € asi que un novo concepto
como o de “alumno con necesidades
especiais” vén a referirse 6 mesmo. Este
termo alude 4 relatividade, contextuali-
dade e transitoriedade das necesidades
do alumno. Dito doutro modo, 4 partici-
pacion de escola e sociedade en calquera
proceso de xeracion de necesidades edu-
cativas. O alumno xa non é o obxecto
tnico da integracién, tampouco é o
“portador dun déficit” que comeza,
remata e se resolve en si mesmo. Nas
stias necesidades, nas stias demandas e
manifestacions participa a escola e todos
aqueles contextos en que aquelas se
manifestan.

A Imaxe do Profesor

Paralelamente a estas transforma-
ciéns sobre a concepcién do alumno
vanse producindo cambios na imaxe do
profesor ¢ o papel que este ocupa no
desenvolvemento da integracion escolar.

Mentres que o alumno foi con-
templado como suxeito pasivo que se
integraria espontaneamente polo contac-
to con outros alumnos, o papel do profe-
sor foi igualmente pasivo. Miis ca un
membro mdis do proceso integrador o
profesor é un espectador que asiste 4
resolucién dunha integracién que se
supén que se producira polo mero con-
tacto fisico entre alumnos.

Cando se comeza a considera-la
necesidade de intervir sobre o alumno
para integralo, o profesor convértese no
brazo executor da integracién. Pasa a ser

un técnico, que ten como funcién un
traballo especializado e terapéutico
(Upton, 1991). O profesor “opera” sobre
as funcions deficientes do alumno, ou
sobre as condiciéns (did4cticas, organi-
zativas, de relaci6n) da aula para logra-la
integracién deste 4s mesmas. A sta tare-
fa convértese asi nun traballo especiali-
zado que ten como fin prepara-lo
alumno para a sta insercién na aula. Un
proceso no que € o alumno, non a aula, o
que ha de cambiar e reaxustarse a unha
dindmica preestablecida e dificilmente
alterable.

De feito unha preocupacién tipi-
ca nos centros que traballan baixo esta
idea é a de que a aula (ou sexa os alum-
nos de escolarizacion ordinaria) non se
vexa afectada pola integracién. O modo
de logralo é formar/tecnifica-lo profesor
para que este traballe de forma especial
€ paralela co alumno integrado, evitando
asi que este interfira no traballo dos
demais. A metéifora do profesor como
“malabarista” que manexa simultanea-
mente tédolos seus alumnos (esto ¢, sen
interferencias duns cara a outros) é qui-
zais unha boa representacién deste
segundo papel atribuido 6 profesor.

Ante esta situacién o rol do pro-
fesor, as funciéns que realiza dentro da
aula, as técnicas que cofiece e aplica, a
preparacién que poste, etc., se conver-
ten en claves da integracién escolar. Por
iso, a integracion non esixe a participa-
cién da institucién escolar na mesma,
non € un problema de readaptacién reci-
proca. E, mais ben, un problema que se
circunscribe 4 aula, e mdis en concreto 6

profesor. El é o que ten que articular e
desenvolve-los medios, recursos e estra-
texias para lograr que o alumno se inte-
gre. Ainda que contando, case sempre,
co apoio formal da institucién escolar.

Pero, ademais, 6 abeiro desta
segunda concepciéon do profesor xorden
toda unha serie de profesionais que
deben colaborar na intervencién sobre o
neno. Ampliase pois o abano profesional
6 redor da integracién. Non sé os profe-
sores titores son os encargados do proce-
so integrador, os profesores de apoio, os
conselleiros escolares, os equipos multi-
profesionais, ou os asesores que colabo-
ran no diagnodstico das necesidades do
alumno e no asesoramento das interven-
ciéns a realizar sobre o neno son algtins
dos profesionais que pasan a formar
parte e a ser obxecto de estudio como
participantes no proceso de integracién
(unha revisién mdis detallada destes
temas pode verse nos traballos de Lacey
e Lomas, 1993 e Daniels e Ware, 1990
que ofrecen unha andlise do tema na
area anglosaxona; mentres que os traba-
llos de Alberte, 1991 e Guerrero Lépez,
1991, fan acercamentos madis concretos
Nno NOso propio pais).

Pois ben, xunto a esta orientacion
da integracién tan centrada no papel e o
peso dos distintos profesionais xorde un
ultimo enfoque. Esta terceira concep-
ci6én do profesor é comprensible s6 se se
ten en conta a importancia que foi
cobrando o contexto e o desenvolvemen-
to profesional dos profesores nos tlti-
mos anos. Dos estudios centrados na
aula, no profesor individual e/ou seus

apoios, que desatendian a interaccién da
aula e do profesor co medio escolar no
que se atopaba, pdsase a unha visién que
sitdia o profesor individual e o seu desen-
volvemento profesional no seo da comu-
nidade escolar na que se produce a
integracién.

A nova imaxe do profesor de inte-
gracion que emerxe destas formulaciéns
caracterizao como profesional vinculado
a dindmicas colectivas, como ser reflexi-
vo, capaz de construir e analizar estrate-
xias e modelos de comprensién e accién |
a través da stia propia practica diaria. En
consonancia con isto, tamén a forma-
cién do profesorado se ve alterada.
Enténdese agora como desenvolvemento
profesional vinculado 6 contexto en que
xorden e detéctanse as demandas e nece-
sidades de profesores e alumnos (Lépez
Melero, 1991; Balbas, 1993).

O curriculum

Non ¢é unha preocupacién madis
no dmbito da integracién escolar.
Quizais sexa, a nivel tedrico, o tema
madis controvertido de toda a formula-
cién integradora. E é seguro que é, hoxe
por hoxe, un tema de ineludible referen-
cia 6 propofierse o desenvolvemento da
integracién escolar.

Dous son os momentos e postu-
ras bésicas destacables 6 redor do tema
do curriculum e a stia incidencia no
desenvolvemento da integracién escolar.
Estes dous momentos corresponden 6
que se poderia denomina-lo dilema

curricular integrador. Este dilema que se
pode enunciar como a tension derivada
de optar entre un “curriculum comun e
tnico vs. curriculum especial e dobre”.

Isto é, o dilema entre a necesida-
de de crear e traballar baixo un curricu-
lum diverso ou baixo diversos curricula.
Primando a atencién global ou a aten-
cién especial. Adaptando o ensino a cada
alumno, ou pola contra buscando direc-
tamente unha oferta individual para
todo aquel que non se axuste 4 medida
da aula.

Asi estas duas propostas curricu-
lares deron lugar na prictica a outras
tantas alternativas de traballo na aula. A
proposta da dualidade curricular foi
representada pola elaboraciéon de
Programas de Desenvolvemento
Individual (PDI) para cada alumno inte-
grado nunha aula ordinaria. Representa
esta proposta un achegamento educativo
6 tema da integracién que supdn, mdis
que o recofiecemento da diversidade, a
perpetuacion das diferencias entre alum-
nos (6 entenderse as diferencias entres
estes como insalvables), o que d4 lugar 4
esixencia dun programa unico, indivi-
dual e persoal para ese alumno. Ainda
que comparta mesa, cadeira e aula con
compafieiros que seguen de modo prefe-
rente un curriculum diferente 6 seu (ds
veces ata oposto). E asi por dous moti-
vos:

1- o déficit do alumno é a sta
principal caracteristica definitoria. O
que o separa dos demais é precisamente
0 que marca e guia a sia educacion.

2. - o curriculum xeral dos alum-
nos estd pensando para un alumno tipo,
con caracteristicas estindar e homoxé-
neas. O ser pechado e inflexible non se
pode pensar en adaptalo ou flexibilizalo
para determinados alumnos.

A proposta de curriculum unico,
posterior na sda aparicién e desenvolve-
mento, vén representada pola elabora-
cién e concrecién de Adaptaciéns
Curriculares a nivel de centro, aula e
alumnos individuais.

As adaptaciéns curriculares
enmadrcanse, a nivel tedrico, no move-
mento cofitecido como “Adaptacién do
ensino”. O intento de adecua-lo ensino
as peculiaridades e necesidades de cada
alumno é o seu eixe. Ainda que alude
tamén 6 recofiecemento, non s6 da aula
como conxunto heteroxéneo e diverso
de alumnos, senén como conxunto de
individualidades para as que non existe
unha resposta educativa dnica.

Asi pois, a idea de Adaptacidns
Curriculares, como acabamos de ver, é
moito mdis que unha proposta ou for-
mula técnica a aplicar sen mais. Na filo-
sofia de fondo desta orientacién
educativa destaca a idea dun curriculum
dnico e comun para tédolos alumnos; a
idea dun curriculum como proceso,
aberto e flexible; e a aposta por unha
escola que se “adapta” 6s seus alumnos
e 4s suas necesidades e non 4 inversa.

A importancia de aclarar esta
segunda opcién sobre o curriculum radi-
ca no feito de que o basearmos nuns

v

conceptos ou outros (escola como eixe
curricular vs. aula e alumno como eixe
do mesmo; curriculum nico vs. curri-
culum dobre; homoxeneidade vs. diver-
sidade) deu pé durante o desenvolvemento
e evolucion da integracién escolar a pro-
cesos educativos claramente diferencia-
dos en canto a como adapta-lo ensino ds
diferentes necesidades dos alumnos.
Pero o seu uso de forma confusa produ-
ciu importantes equivocos e contradic-
ciéns no desenvolvemento prictico da
integracion.

Sexa, por exemplo, o caso do pro-
fesor que pretenda a integraci6n dun
alumno na sda aula e que na crenza do
respecto 4s necesidades individuais ela-
bora tan s6 para o alumno integrado
(obviando as necesidades individuais
doutros alumnos, asi como as necesida-
des comuns a tédolos alumnos) un curri-
culum supostamente “adaptado” para
ese alumno.

0O Centro Escolar

Quizais o cambio madis especta-
cular que se atopa producido no desen-
volvemento da integracién é o que, de
acordo coa evolucién xeral sinalada,
levou a reclamar para 6 Centro escolar o
eixe do proceso integrador. Asi, desde os
intentos integradores atrapados primeiro
en converte-los alumnos en suxeitos e
obxectos da integracién, despois centra-
dos no contexto da aula, e nas funcions
do profesor como a clave integradora,
avédnzase cara a unha concepcién nova
que sittia o centro escolar, a institucién

educativa no epicentro da integracién
(Wang e Walberg, 1985).

O centro escolar aparece agora
como o dmbito xeral de referencia da
integracion escolar. Incluso se adoptou
unha expresion que reflicte esta idea e o
movemento xeral no que se inscribe. Asi
pois 0 modelo de “integracién centrada
na escola” viriase contrapofier 6s madis
tipicos “modelos de integracién centra-
dos no neno” ou nos “servicios e apoios
especiais” (Dessent, 1987). E é que baixo
esta nova reorientacién da integracién
s6 no ambito representado pola institu-
cioén escolar adquire aquela todo o seu
sentido xa que a mesma ha de ter como
obxectivo prioritario a mellora e a ade-
cuacién da oferta educativa que cada
centro escolar ofrece s seus alumnos.

O enfoque centrado na escola
sup6n de cara 6s alumnos con necesida-
des educativas especiais unha ruptura
cos padréns integradores apoiados no
traballo especifico e especializado e
unha reorientacién cara a unha prictica
educativa xenérica. Por iso o mesmo
papel dos servicios de apoio e dos espe-
cialistas reoriéntase e pasan de estar
centrados no alumno como suxeito da
integraci6n a organizarse desde a pers-
pectiva do apoio 6 centro escolar como
unidade integradora.

Polo tanto finalmente astimese
que o tema da integracion escolar é
antes un tema referido 4 institucion
escolar (4 calidade da stia oferta educati-
va), que a suxeitos ou individuos ainda
que sexan estes suxeitos con necesida-

des educativas especiais.

E esta unha visién global do pro-
ceso educativo integrador na que tédolos
elementos curriculares, organizativos,
formativos, profesionais.... han de estar
interconectados, unidos. E serd o centro
escolar o eixe e motor desa intercone-
xién.

Isto sup6n unha concepcién edu-
cativa, curricular, adaptada primeiro 4
situacién concreta de cada contexto
escolar e logo, e s6 despois, adaptada a
cada aula e alumno en particular fronte
4 tradicional idea de integracién como
un problema de profesores concretos con
alumnos concretos (0s suxeitos con
necesidades educativas especiais) en
aulas concretas.

A Investigacion sobre Integracion

Os estudios sobre integracién
escolar tamén foron avanzando e modifi-
cando desde as stias cuestions de estudio
ata as metodoloxias de traballo. Foron
adaptdndose 6s cambios e demandas que
xorden das transformaciéns anteriores.

En canto 4s metodoloxias utiliza-
das para analiza-la integracién abandé-
nanse primeiro os estudios correlacionais
e, paulatinamente, os de laboratorio
experimentais que controlaban o efecto
de determinadas variables manipuladas
na integracion do alumno (en termos de
aceptacién social, interaccién, rende-
mento, etc.) por estudios que analizan a
integracién no seu contexto natural de
ocorrencia (Vulliamy, & Webb, 1992).
Estes estudios, como xa sinalamos

(Parrilla, 1992) ben sexa de modo secto-
rial, focalizando o estudio na aula, o
alumno ou o uso dunha técnica, ben dun
modo madis global, entenden que a inves-
tigacion sobre integracién ha de indaga-
lo proceso integrador como proceso
construido socialmente, e ha de estudiar
situacions e problemas singulares e idio-
sincraticos.

En canto 4 temadtica abordada nos
estudios de integracién cabe salientar
tres grandes modelos ou enfoques sobre
a mesma, que xeraron achegamentos
xenuinos, por ter 4mbitos de preocupa-
cién, intereses e presupostos, claramen-
te diferenciados para aborda-la
integracién.

En primeiro lugar, o enfoque de
emprazamento cara 4 integracion consti-
tuido por estudios que tratan de desvela-
los resultados da integracién nos
alumnos, entendida a integracién como
mero cambio fisico de alumnos desde
aulas ou centros especificos ata a aula
ordinaria. Estes estudios non tratan de
analizar cales son os procesos que sub-
xacen 4 integracidn, senén simplemente
de constata-los seus resultados no alum-
no (Leinhardt e Pallay, 1982).

Un segundo enfoque investigador
ou enfoque sectorial circunscribe a inte-
gracioén 6 problema do neno, e con isto o
proceso integrador 4s intervenciéns que
se fan sobre el (para integralo). Por todo
isto, o tema de investigacion preferente
baixo os traballos que aglutina este enfo-
que céntrase na comprobacién de certas
hip6teses de traballo na aula. En xeral,

utilizase a investigacion proceso produc-
to. Con estudios centrados na eficacia
das intervenciéns sectoriais sobre as
funciéns deficientes dos alumnos traba-
lladas na aula.

Por ultimo, un terceiro enfoque
de investigacién, que poderiamos cha-
mar institucional, estase constituindo 6
redor dos estudios que tefien en comun
a importancia outorgada 4 institucién
escolar como promotora do proceso inte-
grador. Son estudios que acometen a
anélise da integracién escolar non s6
cun caricter procesual e dindmico senén
tamén e sobre todo formulando a impli-
cacién e participacion activa e colectiva
dos membros do Centro escolar nos tra-
ballos.

Estes avances e transformaciéns
que fomos delimitando non foron supe-
rados de forma sucesiva no tempo. Coa
exclusion dos estudios que se centraban
no emprazamento dos alumnos (que ben
poderian darse por concluidos) no pano-
rama actual conflien estudios e investi-
gaciéns que se poderian situar a metade
de camifo entre a concepcién mdis tec-
nicista da integracién e a concepcién
que avoga por unha comprension totali-
zadora da mesma, como proceso global
de Centro.

A confluencia das duas ultimas
concepcidns sobre a integracion, o alum-
no, o profesor, a escola, a metodoloxia e
enfoques de investigacion seria pois a
nota méis caracteristica do panorama
actual sobre a integracion. De ai, destas
distintas tendencias en uso, a dificultade

e confusiéon das mensaxes que, como
sinalabamos na introduccién, chegan 4s
escolas. E, de af a importancia de corie-
cer estas tendencias, para que cada cen-
tro escolar, cada profesor, poida
autoanalizar e resitua-la stia proposta
integradora baixo coordenadas, que se
ben non sempre van a poder se-las ideais
(as restriccions de politica educativa,
presupostaria, ou de simple clima insti-
tucional encarganse, en cada caso, de
modela-lo proxecto integrador), se polo
menos poidan ser conscientemente asu-
midas e coherentes cun determinado
modo de ver e face-la integracién.

2. UNHA MIRADA CARA O
FUTURO DA INTEGRACION ESCOLAR.

Finalizado este repaso do devir da
integracién queda pendente unha analise
ou polo menos un esforzo anticipatorio
sobre o que cremos ha de se-lo discorrer
da integracion escolar, dos retos penden-
tes e dos pasos que no futuro guiardn o
desenvolvemento da mesma.

Quixera aclarar sen embargo
antes de empezar que non é a mifa
intencién, neste punto, realizar unha
revisién exhaustiva do tema. Tan sé
quero apunta-lo que se albisca como as
grandes dreas de traballo da integracién
escolar, e o que desde o meu punto de
vista poderia se-la orientacién ou enfo-

que para o desenvolvemento da mesma.

Ben, quizais a conclusién madis
evidente e destacable da analise anterior
sexa a de que a integracién escolar pola

dimensién do cambio que propén segue
sendo unha 4rea en evolucién, que nece-
sita ser explorada e desenvolvida como
tal, que non pode ser sometida a avalia-
cién ou xuizo mdis que de tipo proce-
sual. Ainda que se conta xa cun amplo e
diverso volume de experiencias sobre
integracién escolar, moitos dos proble-
mas fundamentais, implicitos no desen-
volvemento da integracién, estdn ainda
por explorar. O afianzamento e consoli-
dacién da integracién escolar ten ainda
moitas débedas, tedrica, prictica e empi-
ricamente pendentes. Pasamos a velas.

A necesidade de vincular
ideoloxfa e practica integradora,

Desde un punto de vista concep-
tual ¢é preciso volver a considera-la natu-
raleza, o sentido xeral, que debe toma-lo
desenvolvemento da integracién.

Os presupostos da integracién que
se asumen en cada contexto escolar
deben ser coidadosamente sopesados a
fin de evitar discrepancias ideoléxicas
internas que s6 contribiien a pricticas
integradoras pobres e faltas de coherencia
xeral. Nos centros escolares, en moitos
casos, faise integracion, porque é o inevi-
table, mesturandose "formulaciéns defici-
tarias", centrados no alumno, con ideas
ou asunciéns organizativas de tipo insti-
tucionalque dificilmente poden ser com-
patibles e por tanto xerar practicas
integradoras fructiferas.

E dificil defender que a integra-
cién € un proceso dindmico, global, cons-

tructivo e singular ( centrado na escola) e
utilizar extratexias que levan a un trata-
mento parcial, estdtico e estandarizado
do tema, organizando, por exemplo, ser-
vicios de apoio para tan sé un nimero
especifico de alumnos.

Pero tamén a lexislacién integra-
dora do noso pais debe ser sometida a
este andlise conceptual. Non pode a poli-
tica integradora, baseandose na asuncién
da igualdade de oportunidades, xustifica-
la posta en marcha "sexa como sexa" da
integracién escolar. Asi, o que os medios
ou os apoios sexan insuficientes ou defi-
citarios (isto é, faltos de calidade) parece
un problema secundario. Parece asi
mesmo que o importante é que cada vez
haxa mais nenos integrados. Pero é ficil
recofiecer que a énfase na igualdade de
oportunidades non ten moito valor se o
aumento de nenos integrados en Centros
ordinarios se produce con profesores mal
preparados, pouco apoiados, cunha con-
ciencia meramente politica do tema, que
non poden conseguir transformaciéns no
desenvolvemento educativo nos seus
Centros.

Se queremos vincular coherente-
mente ideoloxia e prictica integradora
"...non se debe asumir que as escolas e
aulas tradicionais, que estdn estructura-
das para axustarse 4s necesidades dos
chamados " nenos normais" ou maioria,
son apropiadas xa que nelas os alumnos
tefilense que axustar 6 que foi desefiado
para a maioria ou serdn excluidos das
mesmas". (Stainback e Stainback, 1992,

p- 5).

A integracién non pode significar
axusta-los estudiantes previamente
excluidos da escola a unha dindmica edu-
cativa xeral xa existente. Na escola inte-
gradora, na escola de todos, a
resposabilidade non ten que ser como
axustar/adapta-los estudiantes que pre-
viamente foron excluidos da mesma, 4
dindmica educativa previa. O reto é
como construir, desde e polos profesio-
nais da escola, un contexto educativo que
se acomode s necesidades de tédos-los
alumnos.

5Como construir un curriculum para todos?

Son moitos os autores que sinalan
como prioridade bésica na integracién o
estudio sobre o curriculum. E de feito, o
listado de temas curriculares a abordar
poderia ser interminable: desde a anilise
de distintos modelos de curriculum, ata
o estudio dos distintos enfoques no seu
desefio, pasando pola descriciéon e o deba-
te de cada un dos compofientes do proce-
so. Todo isto vinculado, claro estd as
distintas necesidades educativas que se
poidan ir presentando (Booth, Swann,
Masterton, e Potts, 1992; Lacey e Lomas,
1993 ofrecen amplas e recentes revisions
deste tema).

A integracién escolar ten como
reto ineludible o desenvolvemento de
procesos de construccién/adaptacién
curricular situacionais, atentos 4s nece-
sidades de centros escolares, grupos de
profesores € alumnos. Este é -hoxe por
hoxe- o cabalo e batalla miis forte da
integracién. Por iso, temos que esperar



60 Angeles Parrilla Latas

do seu estudio se non avances totais, si
avances significativos que se expandan e
difundan en toda a comunidade didacti-
ca.

O problema non é como adapta-lo
curriculum para un determinado nime-
ro de alumnos. O obxectivo é outro. A
gran débeda que temos contraida tédolos
profesionais da integracién é como
modifica-la experiencia curricular xeral
na aula ordinaria para que todos aqueles
alumnos que tefien necesidades educati-
vas poidan obter unha resposta 4s mes-
mas.

Esta formulacién abre, evidente-
mente, innumerables cuestiéns e pre-
guntas. Unha delas, quizais a mdis
bésica sexa a necesidade de abandona-la
adaptacion do curriculum desde referen-
tes centrados no alumno como ser defi-
citario. No seu lugar tense que adoptar
unha formulacién baseada no traballo
sobre as dreas curriculares. Deste xeito
([pensando en desefiar unhas matemati-
cas para todos, unhas ciencias para
todos, etc.) poderase iniciar un auténtico
proceso de adaptacién do curriculum 4s
necesidades dos alumnos e non 4 inver-
sa.

iComo afronta-la organizacion
escolar da integracion?

Madis cd organizacioén escolar no
seu conxunto, como xa sinalamos, foron
08 apoios € recursos parciais 4 integracion
(materiais e humanos) os que ocuparon
en gran medida o espacio fundamental de

desenvolvemento, criticas, denuncias,
disposiciéns e demandas para levar a
cabo a integraciéon escolar (Muntaner e
Rosellg, 1991).

Somos totalmente conscientes da
importancia que estes temas tefien para o
desenvolvemento da integracién. Sen
embargo, para o noso modo de ver é pre-
ciso resitualos. A solucién a boa parte
dos problemas organizativos e didécticos
da integracién escolar, pasa por desmitifi-
ca-lo papel outorgado a estes apoios e
recursos e por situa-la escola no centro
do cambio.

Tal e como est4 hoxe formulado o
problema da integracién, preténdese
lograr, a través de modificaciéns parciais
(case parches, se pensamos no significado
literal dos termos apoio e adaptaciéns),
que os Centros cambien, se reconvertan,
para dar resposta 4 situacion de integra-
cién. A consecuencia de todo isto é en
ocasions a perda de significacién colecti-
va da integraciéon no Centro, que pasa a
ser contemplada, abordada e estudiada
como tarefa individual, de grupos, equi-
pos ou comisidns integradoras.

Polo contrario, para nés, son os
Centros os que estdn en primeira lifia do
cambio. E a reorganizacion interna e pro-
funda da escola (dos profesionais que a
constitien, dos seus obxectivos, do
ambiente, o espacio, o tempo, da cultura
escolar...) a que dard o caricter 4 integra-
cién escolar e a que en ultima instancia
identificard e organizara os apoios e adap-
taciéns necesarios para as stias metas.

E necesario pois contemplar, de
cara 6 futuro, un profundo cambio na
formulacién organizativa da integracién
escolar. Cambio que, salvo excepciéns,
probablemente non ocorrera ata que dei-
xemos de incidir e organiza-la estructura
colateral 4 integracién, e nos centremos
en practicar, estudiar, reflexionar e
investiga-la integracion a través dos seus
auténticos protagonistas, a escola e o
seu medio.

Neste sentido os madis recentes
modelos organizativos que apelan por
un criterio situacional como eixe na
organizacién escolar da integracién
merecen ser estudiados mdis en profun-
didade. As respostas organizativas “ad
hoc”, baseadas nas necesidades especiais
contextuais e situacionais, fronte 4s pro-
postas baseadas na simple creacién dun
continuum de servicios tefien que pasar
a ocupar un espacio privilexiado nos
centros implicados en proxectos integra-
dores.

Asi, mais que centra-los esforzos
en conseguir un determinado nimero de
servicios (profesor de apoio, especialis-
tas, aula de apoio...) o traballo futuro
tense que centrar na determinacién -
polos propios profesores- das necesida-
des cualitativas de servicios e apoios
precisos en cada contexto concreto, € na
articulacién de respostas institucionais
(non meros acordos ti a ti entre profesio-
nais ben intencionados) 4s mesmas.

FComQ aborda-las necesidades
ormativas dos profesores?

Seria imperdoable esquecer,
neste repaso de temas pendentes, a
necesidade de coida-la profesionaliza-
cién dos docentes como condicién ine-
ludible da integracién escolar. Son
moitos os estudios que apuntan o status
de semiprofesionalizacién dos docentes
(Balbés, 1993; Mittler, Brouillete e
Harris, 1993). Se a iso unimos unha
politica integradora que recorre 6 volun-
tarismo, e non 4 profesionalizacién,
como mecanismo de posta en marcha
da integracién escolar, teremos que
asumi-la tendencia 4 baixa no papel que
0 cofiecemento xoga na actividade
docente.

Se queremos evita-la situacién de
desprofesionalizacién 4 que se poderia
chegar, temos que avanzar na construc-
cién dun cofiecemento profesional que
capacite a calquera profesor para traba-
llar e relacionarse coa diversidade. Non
¢ suficiente con potencia-lo desenvolve-
mento profesional nos Centros (6
menos pensando na formacién inicial),
con apelar 4 singularidade de cada situa-
cién, 4 individualidade de cada alumno,
4 construccién do coflecemento practi-
co, etc., hai que recofiecer e dar unha
resposta 4s necesidades formativas dos
profesores.

Como sinalan Mittler, Brouillete
e Harris (1993) temos que seguir exami-
nando abertamente a relacién entre
Educacién Especial e Xeral, para identi-
ficar e defini-lo corpo de cofiecemento

tedrico e practico, comun a tédolos pro-
fesores, que tefia cabida no curriculum
formativo bdsico das escolas profesio-
nais.

Outros temas, mdais préximos e
candentes, estdn, tamén, necesitando
un achegamento. Os plans de estudio
universitarios en materia de Educacién
Especial estanse desefiando como anali-
zamos noutra ocasion (Parrilla, 1993)
sobre bases, nalgunha medida, contra-
dictorias. O traballo e a cooperacién
interuniversitaria, intercomunitaria, e
incluso intereuropea, deberia pouco a
pouco ir definindo, a través das estruc-
turas creadas a tal efecto, criterios e cla-
ves que impidan un crecemento
inconexo da Educacién Especial e os
seus profesionais.

;Como avalia-las necesidades dos alumnos?

Un tépico que non estd merecen-
do a atencién que deberia é a avaliacion
das necesidades educativas especiais dos
alumnos.

Quizais a forte énfase no cambio
desde a perspectiva deficitaria 4 integra-
dora coa suia énfase no comun, por riba da
énfase no diferente, levou a esta situacién
de certa desconsideracién dos procesos de
avaliacion de necesidades (de alumnos,
institucional...). E quizais a forte énfase
que todos fixemos no curriculum como
clave integradora, deixou no esquece-
mento a deteccion das necesidades (e o
como facela) que tefien que guia-la cons-
truccién deste curriculum.

Reivindica-lo dereito a ser diferen-
te, € pensar que tédolos alumnos son
especiais e tefien necesidades sociais e
educativas 4s que hai que dar resposta,
pode ser unha via para comezar a traba-
llar este tema. En todo caso, non parece
necesario seguir insistindo na importan-
cia do tema: ;como podemos adapta-lo
ensino, se non sabemos valora-las necesi-
dades 4s que ten que dar resposta a
mesmal.

As propostas que apelan por unha
avaliacién dindmica, centrada no curri-
culum son destacables pola sia coheren-
cia cunha formulacién curricular e
organizativa como as que vifiemos
defendendo. E asi, porque desde as mes-
mas, € o curriculum, as demandas que
fai o alumno desde as distintas 4dreas o
que serve de filtro (e non o déficit do
alumno) 4 hora de determina-las necesi-
dades curriculares de cada alumno indi-
vidual {Ainscow, 1993, Daniels e Ware,
1990).

Aintegracin das institucions
como obxectivo e medio integrador.

O estudio da integracién das ins-
titucidéns ten que ser un requisito para o
avance da integracion escolar. O noso
modo de ver lanza-lo reto da integracion
unicamente no marco escolar (sexa ape-
lando 6 voluntarismo, sexa por lei) tal e
como se fixo, supofier no mellor dos
casos (unha tremenda inxenuidade) crer
na autosuficiencia da escola para cam-
bia-la sociedade (entende-la escola
como poderoso axente de cambio

social). No peor deles supén ignorar que
os Centros educativos forman parte, e
necesitan para a sta propia evolucidn,
da concorrencia e compromiso da socie-
dade maéis ampla na que estdn inmersos.
Non se pode favorecer unha politica
integradora a nivel educativo e segrega-
dora a nivel municipal, laboral, xuridi-
co, sanitario, urbanistico, etc.
Segredadora, incluso, en canto 6 papel
que xoga a escola, se non se conta con
ela.

E, neste sentido, no que entende-
mos que a integracién das instituciéns
entre si haberia de se-la primeira clave
organizadora da integracién escolar. E,
polo tanto, un tema de estudio urxente.
Un punto neuralxico no estudio da inte-
gracion escolar. Os modelos italianos e
nérdicos, de organizacion territorial e
comunitaria dos distintos servicios, ben
poderian servir de punto de partida e
reflexién nun futuro que non ha de
estar moi lonxe.

Un subtema especifico dentro
deste mesmo, é o referido 4s perspecti-
vas dos Centros de Educacién Especial.
Estes merecerian desde o noso punto de
vista, desde a Optica integradora, unha
atencion especifica dentro da investiga-
cién sobre integracién. ;Como poden
ser integradores os centros especificos?.

Se a escola ordinaria estd asu-
mindo o reto de atende-los alumnos,
con independencia das stas caracteristi-
cas individuais, os Centros especificos
poden chegar a crear unha situacién
conflictiva, ou cando menos de duplici-

dade (econémica, ideoléxica, profesio-
nal, etc. ) de servicios educativos.

As propostas de Meijer, Pijl e
Hegarty (en prensa) relativas 4 necesida-
de de considerar cambios na natureza e
estructura das escolas especiais, das
relaciéns e vinculos entre estas e os
Centros ordinarios, ou propostas de
reconversién cara a Centros de recursos,
méis préximas a nés, deberian ser
investigadas, polas posibilidades inte-
gradoras que supofien para estes cen-
tros. ‘

E tamén é precisa unha
investigacion mais integradora.

Cremos que os estudios sobre inte-
gracion escolar non se poden quedar na
descricién ou na constatacién dos efectos
de determinados “tratamentos” ou pro-
gramas. A investigacion sobre integracion
non debe renunciar 4 busca unificada da
comprensioén e mellora da prictica inte-
gradora. Serd inevitable que a investiga-
cién, como vifiemos sinalando, se adapte
0s retos formulados hoxe no 4mbito edu-
cativo, que xere ideas, teorias, axude e
participe no cambio.

E, parece, tamén, de todo evidente,
a necesidade de axusta-los presupostos da
investigacidn sobre integracién ¢ desen-
volvemento que tivo esta. Un modelo ou
enfoque integrador, ;holistico?, contex-
tual é o mellor aval para un proceso que
se define na accién por esas mesmas
caracteristicas.

Pero, ademais, ten que ser integra-
dora na delimitacién que se fai dos temas
de estudio. E dicir, a investigacién sobre
integracion debe integrar no seu seo aque-
les temas que conecten coas necesidades
practicas dos profesores, € debe colaborar
€ integrarse no cambio, de forma que a
readaptacién reciproca afecte a 4mbolos
dous.

Ten, por ultimo, formulada a
investigacién sobre integracién, o reto
de ser integradora, tamén, no tratamen-
to que se fai dos tépicos, asi como na

mesma constitucién e compoiientes dos
equipos de investigacién. Seria preciso
non aborda-la investigacién unilateral-
mente, desde a 6ptica tinica dunha
Educacién Especial independentista.
Quizais sexa necesario, como viiemos
defendendo, reconsidera-la necesidade
de botar man e integra-los profesionais e
cofiecementos que estidn xerando as teo-
rias e estratexias de cambio escolar, o
desenvolvemento organizativo, a teoria
curricular e o desenvolvemento profe-
sional dos profesores para o estudio
“integrado” da mesma.

